
Prishting, 3 shtator 2015

U SHUA NJE FIGURE EMBLEMATIKE E MENDIMIT
SHKENCOR SHQIPTAR

| nderuari kryetar i ASHAK-ut, Z.Hivzi Islami,

E nderuara, Znj. Esma bashkéshorte e akademik Pajazitit dhe
anétareé té tjeré té familjes Nushi,

Té nderuar anétaré té Akademisg, té aférm, miq, kolegé e shoké té
akademik Pajazit Nushit,

Nga data 15 gusht e deri mé 2 shtator 2015 Akademiné e
Shkencave dhe té Arteve té Kosoveés e goditén njéra pas tjetrés tri vdekje
té médha, té cilat Kosovén e lIénduan réndé, ndérsa e varféruan ndjeshém
mendimin shkencor té shqgiptaréve gjithandej ku jetojné.

Emri i Pajazit Nushit éshté njé simbol gé shpreh besueshméring,
garanciné dhe respektin e vecanté té popullit t¢ Kosovés pér rrugén e
mundimshme dhe plot sakrifica té zhvillimit té arsimit, kulturés dhe té
shkencés nga vitet ’50 ta té shekullit 20 e deri mé sot.

Kur njeriu lexon biografiné e akademik Pajazit Nushit habitet se ku
ky intelektual i formatit té vecanté e gjente gjithé até energji krijuese pér
ta vu né shérbim té zhvillimit e té emancipimit té popullit té tij. Mirépo,



ata gé e njohin personalitetin e tij dhe gé kané pasur fatin té
bashképunojné me té né puné e projekte té ndryshme i vlerésojné lart
kapacitetet e tij krijuese. Ai éshté ndér ato figura té rralla té jetés soné
kulturore ku jané shkriré né njé ményré té natyrshme aftésité
intelektuale, madhéshtia njerézore, urtia e natyrshme, mirésjellja bujare,
pedantéria dhe korrektésia e pashoge.

Akademik Pajazit Nushi u lind né Gjakové mé 8 janar 1933, né njé
familje bujare ku u méshirua me tiparet mé té mira té tradités kombétare.
Ai u rrit nén pérkujdesjen e gjyshit té tij — Sheh Ademit, gé ishte njé
burré i besés me té cilin patén migési figurat mé té njohura té kohés, jo
vetém té Gjakovés e té Malésisé sé saj, por té mbaré Kosovés e
Shqipérisé. Shkollén fillore dhe t¢ mesme i kreu né vendlindje. Pasi i
mbaroi mésimet né shkollén Normale té Gjakovés, ndogi studimet né
Fakultetin Filozofik té Universitetit t¢ Beogradit, ku u diplomua né
Degén e Psikologjisé né vitin 1955. Ai si student térhogi vémendjen e
stafit akademik pér aftésité e tija studimore. Andaj studimet e larta i
kurorézoi me mbrojtén e suksesshme té tezés té doktoraturés me titull
“Zhvillim 1 terminologjisé psikologjike dhe baza semantike e
pércaktimit té saj né gjuhén shqipe”. Profesor Pajazit Nushi nga viti
1956 e deri né vitin 1995 punoi profesor i Psikologjisé né Shkollén e
Larté Pedagogjike té Prishtinés dhe né Fakultetin Filozofik té
Universitetit té Prishtinés. Ai krahas mésimdhénies ka pasur mjaft
angazhime e funksione administrativo-profesionale né Kosové dhe
jashté saj. Drejtoi me shumé sukses Entin Krahinor pér Pérparimin e
Arsimit dhe té Edukimit; nénkryetar i Késhillit Federativ pér Arsim e
Kulturé né ish-federatén jugosllave; pér shumé vite éshté nénkryetar i
Késhillit Ekzekutiv té Kosovés ku dha njé kontribut té jashtézakonshém
né pérparimin dhe zhvillimin e arsimit, kulturés dhe té shkencés né vitet
1968-1981 né Kosove. Ishin kéto angazhimet e suksesshme té profesor
Nushit me shoké té tij, té cilét u bén njé hallké shumé e réndésishme né



jetén toné shogérore-politike té atyre viteve dhe njéherit u shenjéstruan
si halé né sy nga forcat shoviniste serbo-jugosllave. Pér pasojé u
eliminuan nga skena publike njé plejadé e téré veprimtarésh dhe
ekspertésh té déshmuar shqiptaré me formulén politike si “nacionalisté
dhe irridentisté té rrezikshém pér Jugosllaviné socialiste”. Mé voné ai do
té jeté né shumeé pozita ku kérkohej pérvoja dhe aftésia e njé eksperti té
déshmuar si: kryetar i KLMDNJ té Kosovés dhe né krye té shumé
organizmave dhe institucioneve humanitare e profesionale, midis té
cilave edhe rektor i Kolegjit Universitar “lliria”; nénkryetar |
Organizatés sé Veteranéve té Luftés Antifashiste té Kosovés; kryetar i
delegacionit pér bisedime me Serbiné pér té pagjeturit e Luftés né
Kosové. Profesor Pajazit Nushi né vitin 2000 u zgjodh anétar
korrespondent i ASHAK-ut, ndérsa né vitin 2008 u zgjodh anétar i
rrequllt i késaj Akademie, njé mandat (2008-2011) ishte sekretar i
Seksionit té Shkencave Shogérore dhe gé dy mandate nénkryetar i
ASHAK-ut; kryeredaktor i revistés “Studime Shoqérore” dhe kryetar i
shumé Keéshillave organizuese té konferencave, simpozimueve dhe
tryezave shkencore & jané organizuar nga Akademia, Instituti i
Historisé dhe organizmat tjeré né Kosove.

Profesor Nushi ka Iéné edhe njé trashégimi shumé té viefshme té
veprimtarisé botuese nga fusha e psikologjisé: “Bazat e psikologjike té
kulturés sé té folurit té nxénésve té shkollés fillore” (1964); “Fjalor i
psikologjisé”, “Sistemi i grafisé sé tingujve té shqgipes dhe vetité
perceptive e pérmasat e lexueshmérisé sé shkronjave té alfabetit té
shqgipes” (1987); “Té nxénit e 1éndéve mésimore dhe zotérimi i tyre
(1997); “Orientimi profesional dhe individualiteti psikofiziologjik i
zgjedhésit té profesionit” (2004), “Intelegjenca dhe masat e zhvillimit té
saj ndér shqiptarét e moshés madhore” (2006); Céshtja shqiptare dhe
integrimet politike ekonomike (kérkimet teorike empirike)” (2003);
Kujtesa dhe trajtimi i saj né literaturén shqipe nomotike” (2008);



Psikonaliza dhe mendimi psikologjik shgiptar” (2006) dhe “Fjalor
shpjegues i psikoanalizés” (2010). Eshté autor dhe bashkéautor i shumé
teksteve shkollore nga fusha e psikologjisé dhe autor i rreth 150 njésive
bibliografive té studimeve, trajtesave dhe problemeve shkencore gé jané
botuar né revista e biltene profesionale te ne e né boté.

Padyshim se vepra mé e réndésishme e akademik Pajazit Nushit
éshté “Leksikoni i Psikologjisé” e botuar nga ASHAK né vitin 2014 né
dy véllime né 1130 fage. Ky botim nuk éshté vetém pér nga véllimi i
réndésishém, por mbi té gjitha éshté pérmbajtja e tij, ku autori me akribi
shkencore ka shpjeguar terma dhe nocione té kétij leksikoni gé éshté i
vetmi i kétij lloji né gjuhén shqgipe. Mbase pikérisht puna e lodhshme né
kété projekt mund té jeté edhe njéri ndér shkaktarét e kegésimit té
gjendjes shéndetésore té tij né kohét e fundit.

Zonja dhe zotérinjé té nderuar,

Puna dhe kontributet e akademik Pajazit Nushit jané vlerésuar nga
rrethet profesionale né Kosové dhe jashté saj me shpérblime e
mirénjohje té shumta. Neé vitin 1957 éshté laureat i Shpérblimit té
Dhjetorit pér “Té arriturat arsimore e shkencore” né Krahinén e asaj
kohe; mé 1970 éshté shpallur Qytetar Nderi i shtetit té Teksasit; po até
vit éshté shpallur Qytetar Nderi i shtetit Nebraska né SHBA; mé 2003
éshté dekoruar me Medaljen e Arté té Lidhjes sé Prizrenit nga Presidenti
historik Dr. Ibrahim Rugova; né vitin 2011 éshté shpallur “Nderi i
Qytetit té Gjakovés” dhe mé 2013 poashtu nga Komuna e Gjakovés
éshté nderuar me ¢mimin “Gjakovari i Ndritur”. Ai éshté bartés edhe i
shume titujve e mirénjohjeve pér veprimtariné e tij té dendur shkencore
e shogérore té njé periudhe 60-vjecare.



Akademik Pajazit Nushi pérve¢ punés dhe kontributit té tij té
¢cmuar né shumé fusha shkencore té cilat do té jené frymézim pér
studiues té rinjé. Ai la pas vete njé familje shembullore qé éshté rritur,
farkuar dhe edukuar me vlerat njerézore e patriotike té kétij veprimtari té
shquar. Natyrisht se pjesétarét e késaj familje me sjelljen, pérkujdesin
dhe fisnikériné e tyre ia lehtésuan dhembjet e kétyre ditéve té fundit.
Akademik Nushi la pas vete bashkéudhétaren e jetés Znj. Esma; vajzén,
Leonorén; dy djemé, Muhedinin dhe Gazmendin, si dhe shumé nipa e
mbesa té cilét kurdoheré do té mburren me emrin e gjyshit té tyre té
dashur.

Qofté i pérjetshém kujtimi dhe respekti pér akademik Pajazit Nushi.



